
Караделев, М. (1995). Квалитативно-квантитативни истражувања на лигниколните макромицети во 
различни шумски заедници на планината Пелистер. Екол. Зашт. Жив. Сред. Том 3, Бр. 1-2, Скопје 

Во трудот е дадена припадноста и честотата на лигниколните макромицети во различни шумски 
фитоценози и супстрати на планината Пелистер. Во ова подрачје биле регистрирани 97 вида габи кои и 
припаѓаат на класата Basidiomycetes. Најголем дел од видовите се собрани на Pinuspeuce (45), Abies (36) и Fagus 
(28). Посебно се дискутирани паразитските видови. 

Клучни зборови: габи, лигниколни, Пелистер, Македонија 

ABSTRACT 

Karadelev, M. (1995). Qualitative and quantitative investigations of lignicolous macromycetes in different forest 
associations on Pelister Mountain. Ecol. Zašt. Život. Sred., Vol. 3, No 1-2, Skopje. 

In this work are presented the occurence and frequency of lignicolous macromycetes in different phytocenoses 
and hosts in Pelister Mountain. In this area were established 97 species of fungi belonging to class Basidiomycetes. Most 
species were collected on Pinuspeuce (45), Abies (36) and Fagus (28). The parasitic species are particularly discussed. 

ВОВЕД 

Први систематски истражувања на 
микофлората на планината Пелистер врши 
М. Тортиќ (Загреб) која во есенските ме-
сеци од 1966,1967,1972 и 1983 година собира 
материјал во моликовите шуми. Врз база на 
овие истражувања публицирани се покрај 
бројните териколни и 54 вида на лигниколни 
макромицети, собрани главно Piпиѕ реисе 
и Abies (Тортиќ 1967, 1968 и 1987). Поеди-
нечни податоци за ова подрачје даваат: 
Минев (1950/51), Грујоска (1972), Папазов 

(1973), Грујоска и Папазов (1974) и Папазов 
(1983), со што бројот на регистрираните 
видови лигниколни габи изнесува 59. 

Co понатамошните истражувања вр-
шени во разни шумски заедници во периодот 
1988-89 година, утврдени се 97 вида габи со 
што е добиена покомплетна слика за дистри-
буцијата и кавалитативно-квантитативниот 
состав на лигниколната микофлора на ова 
подрачје. 

КАРАДЕЛЕВ, М. 

ИСТРАЖУВ АНО ПОДРАЧЈЕ 

Планинскиот масив Пелистер, одома-
ќено име за планината Баба, се наоѓа меѓу 
Преспанското Езеро на запад и Пелаго-
ниската Котлина на исток. 

Највисокиот врв на Пелистер (2601) се 
наоѓа на истоимениот гребен, кој има уште 
два импозантни врва. На самиот масив се 
забележува протегање на гребен со повеќе 
висови и пресеки, кој почнува со врвот 
Ржана (2330), на кој се надоврзуваат врво-
вите: Лоџик, Муза и Грива, потоа оди на 
запад кон Висока Чука (2182), и Мала Чука 
(1916), за да преку Вртешка (2010) дојде до 
Ѓаватската Пресека и продолжи кон Бигла 
Планина. Према исток и запад се протегаат 
бочни гребени (Марушица, Порта, Нео-
лица), a од највисокиот врв се одвојуваат: 
Козји Камен, Широка и Црвени Стени. 

На падините на Пелистер, меѓу 1300 и 
2200 метри надморска висина, се гледаат 
огромни количини на блокови и фрактури 
на карпи, носени во вид на камени реки или 
сипари, до поблага падина или речна долина. 

Од времето на плеистоцен на Пелис-
тер останале четири цирка од кои два се со 
вода, Мало Езеро (2280) и Големо Езеро 
(2421), a другите се снежнички легла. 

Хидрографската мрежа на Пелистер 
е многу развиена и како поголеми водотеци 
можат да се издвојат: Магарешка Река, 
Црвена Река, Манастирска Река, Шемница 
и Драгор која се формира од Сапунчица и 
Езерска Река. Сите овие водотеци се посто-
јани и течат преку целата година. 

Во базата на геолошката структура на 
Пелистер влегуваат комплекс на палео-
зојски метаморфни карпи, магматски карпи 
и квартерни наслаги. Од магматските карпи, 
гранитите го сочинуваат магматското јадро, 
додека од квартерните наслаги има морен-
ски, флувиоглацијални, дилувијални и во 
мала количина алувијални наслаги. 

Во тектонски поглед овој масив му 
припаѓа на Динарскиот систем т.н. Пелаго-
ниски кристален масив. 

Co мерењето на климатските пара-
метри на планината Пелистер во периодот 
од 1932 до 1940 година, на надморска висина 

од 1220 метри (Детско одморалиште), 
дојдено е до следните констатации: Апсолут-
ниот максимум изнесува 34,5 °С и е забеле-
жан во текот на месец јули, a апсолутниот 
минимум -26,5 °С, во текот на месец јануари. 
Негативни средни месечни температури има 
во јануари и февруари, a повисоки од 10 °С 
има од мај до октомври. Најтопли месеци се 
јули и август, со средни месечни темпера-
тури над 18 °С. Главниот максимум на 
врнежи е во октомври и декември, a според-
ниот во мај. Напролет и наесен паѓа подед-
наква количина на врнежи, a преку лето 
најмалку, само 16,25% од годишната сума. 
Co зголемувањето на надморската висина на 
Пелистер се менуваат и елементите на 
климата. Во планинскиот појас (1220), 
средни месечни температури од над 10 °С 
има во текот на четири месеци, a интензи-
тетот на врнежите е 1300 мм, во субалпскиот 
појас (1800), средни месечни температури од 
над 10 °С има во текот на три месеци, додека 
во највисоките делови (2600) ги има во тек 
на два месеци, со интензитет на врнежи од 
1600 мм. 

Вегетацискиот покров во истражува-
ното подрачје воглавно е претставен со 
типичните букови климатогени заедници: 
Festuco heterophyllae - Fagetum Em 66 и 
Calamintho grandiflorae-Fagetum Em 65, a 
посебно карактеристични за планината 
Пелистер се моликовите шумски заедници: 
Digitali viridiflorae-Pinetum реисеѕ Em 62 и 
Gentianoluteae-Pinetum peuces Em 62. Првата 
зедница е развиена помеѓу 1100 и 1650 метри 
надморска висина и во неа доминира Pinus 
реисе, a на постудените експозиции обилно 
доаѓа in Abies borisii regis. Заедницата опфаќа 
две субасоцијации од кои едната со ела, a 
другата без. Втората заедница е распро-
странета во субалпскиот појас. Во катот на 
дрвјата домннараРтиѕреисе, a во пониските 
делови на постудените експозиции доаѓа и 
Abiesborisiiregis. Покрај овие, во пониските 
делови на планината се развиени дабовата 
заедница Orno-Quercetum cerridis macedo-
nicum Em 64 и азоналната Geo coccinei-
Alnetum glutinosaeEm 64. 

ИСТРАЖУВ АНИ ЛОКАЛИТЕТИ И МЕТОДОЛОГИЈА НА 
РАБОТАТА 

Материјалот е собиран на следните локалитети и шумски заедници:  
1. По текот на Магарешка и Црвена Река, 1400 м, ас. Orno-Quercetum cerridis 
macedonicum Em 1964; 

2. Турска Чешма, Света Ана и по Магарешка Река, 1000-1400 м, 
ncFestucoheterophyllae-Fagetum Em J 965; 

3. Црвена Река, Неолица и Црвени Стени, 1400-1700 м, ас. Calamintho 
grandiflorae-Fagetum Em 1965; 

4. Бегова Чешма, Магарешка Река, Јоргов Камен и Копанки, 1400-1650 м, ас. 
Digitali viridiflorae-Pinetum peuces Em 1962; 

5. Горна Ливада, Палиснопје, 1700-1800 м, ас. Gentiano luteae-PinetumpeucesEm 1962; 
6. Турска Чешма, Бегова Чешма и Магарешка Река, 1000-1500 м, ас. Geo 

coccinei-Alnetum glutinosae Em 1964; 
7. Близу селата Кажани и Ѓавато, 900-1000 м, вештачки насади од ариш и бел бор. 

Како што се гледа од приложеното, 
истражувањата се вршени на 13 локалитети 
во различни шумски заедници, на надморска 
висина од 900 до 1800 метри. Материјалот е 
собиран во летните и есенските месеци на 
1988 и 1989 година. 

Дистрибуцијата на видовите во раз-
лични шумски заедници и на разни супст-
рати е прикажана на 2 табели (Таб.1 и Таб.2). 
Варијацијата на бројот на регистрираните 
видови во различни типови на шуми и шум-
ски заедници и на разни супстрати (дома-
ќини) е дадена на посебни хистограми (Гра-
фик1,2, иЗ). 

Абунданцијата на видовите е дадена 
според Jahn & al. (1967). Од секој вид дел е 
осушен и се чува во приватната збирка на 
авторот. 

г - (rarus) еден или неколку наоди или 
мала група, 

п - (numerosus) неколку групи или 
поголем број наоди, 

a - (abundans) расте на повеќе места 
поединечно или во групи. За истакнување 
на различната честота употребени се и до-
датни ознаки како nа или n~г, a експонентот 
покажува колку пати видот бил забележан 
на дадениот супстрат или заедница. 

За детерминација се употребени во 
прв ред следните клучеви и монографии: 
Breitenbach и Kranzlin (1986) за Aphyllo-
phorales, Jurlich (1984) за Aphyllophorales, 
Heterobasidiomycetes и Gasteromycetes, 
Eriksson, (Hjortstam) и Ryvarden (1973-1985) 
за Corticiaceae и Ryvarden (1993) за Poly-
poraceae. 

ДИСКУСИЈА И 3АКЛУЧОЦИ 

Во истражуваното подрачје регистрирани се 
97 вида лигниколни Basidiomycetes, кои 
таксономски припаѓаат на 17 фамилии. 
Најбројни фамилии со видови се: Corti-
ciaceae (36), Polyporaceae (22), Tricholo-
mataceae (9) и Hymenochaetacea (6). 
Анализата на резултатите од истражува-
њата покажува дека најголем дел од видови-
те (94,8%) им припаѓаат на 6 шумски заед-
ници. Најмногу видови се собрани во асоци- 

јацијата Digitali viridiflorae-Pinetum peuces, 59 
вида или 60,8% од вкупниот број на регис-
трираните видови. По 17 вида (17,5%) се 
собрани во ас. Festuco heterophyllae-Fagetum 
и Calamintho grandiflorae-Fagetum 14 вида 
(14,4%) во ас. Gentiano luteae-Pinetum peuces, 
7 вида (7,2%) во ас. Geo coccinei-Alnetum 
glutinosae^ 1 вид (1%) во ас. Orno-Quercetum 
cerridis macedonicum. Вон шумските заед-
ници на култивирани дрвја собрани се 5 вида. 

Сл. 1 Варијација на бројот на видови лигниколни макромицети во различни шумски заедници на планината 
Пелистер.  

Fig. 1 Variation of the number of lignicolous fungi in different forests associations on Pelister Mt. 

Најголем дел од габите, 62 вида (64%) 
се собрани во моликовите заедници (Pine-
turn), 30 вида (30,9%) во буковите (Fagetum), 

7 вида (7,2%) во евловата (Alnetum) и само 1 
вид (1%) во дабовата (Quercetum). 

  

Сл. 2 Варијација на бројот на видови лигниколни макромицети во различни типови шуми на планината 
Пелистер.  

Fig. 2 Variation of the number of lignicolous fungi in different types of forests. 

Микофлората на планината Пелистер 
во глобала може да се подели на микофлора 
на моликовите и буковите заедници, бидејќи 
заедничките видови се воглавно меѓу срод-
ните заедници. Многу мал број видови како: 
Hypholoma fasciculare, Phanerochaete sordida, 
Steccherinum fimbriatum, Stereum hirsutum, 
Trametes versicolors. Vuilleminia comedensс.л. 
ce заеднички за несродните фитоценози. 

Највероватно дека со подетално ком-
паративно проучување би можеле да се изд-
војат карактеристичните видови и меѓу 
сродните заедници. На пр. видот Phaeolus 
schweinitzii, врз база на досегашните истра-
жувања е многу често застапен во ас. Digital/' 
viridiflorae-Pinetumpeuces, a воопшто не е ре-
гистриран во Gentiano luteae-Pinetumpeuces. 

Најчести видови во моликовите заед-
ници ce: Fomitopsis pinicola, Phaeolus schwe-
initzii, Stereum sanguinolentum, Trichap-tum 
abietinum и др., а во буковите: Dichomitus 
campestris, Fomesfomentarius, Stereum hirsutum 
и др. (Таб. 1). 

Анализирајќи ја застапеноста на 
видовите на поедини домаќини (9 родови), 
добиени се следните резултати: Најмногу 
видови се собрани на Pinus, 47 вида или 
48,4% (на Р.Реисе 45 и P.silvestris - kult. 5), на 
Abies 36 вида (37,1%), Fagus 28 (28,8%), 
Corylus avellana 1 (1,2%), Alnus glutinosa 3 
(3%), a на останатите: Larix decidua, Prunus 
cerasifera, Quercus cerris и Salix sp. no 1 вид. 
Ha непознати и неситурно одредени домаќи-
ни собрани се 3 вида. 

Таб.1 Дистрибуција на лигниколните макромицети во разни шумски заедници во реонот Пелистер  
Tab. 1 Distribution of lignicolous macromycety in different forest associations on Pelister mountain 

Таб.1 Продолжение.  
Tab. 1 Continuation... 

 

  

Сл. 3 Варијација на бројот на видови макромицети на различни домаќини (супстрати) на планината Пе- 
листер.  

Fig. 3 Variation of the number of lignicolous fungi in different hosts (substrates) on Pelister Mt. 

Од констатираните видови во овој ре-
он неколку се многу опасни паразити, дру-
гите се сапрофити, a некои се јавуваат само 
на многу изгниени стебла. Од паразитите на 
моликата најважни се: Armillaria mellea s.l., 
Heterobasidion annosum, Onnia tomentosa, 
Phaeolusschweinitzii, Phellinus hartigii, a главен 
причинител на гнилежот на моликата на 
Пелистер е Phaeolus schweinitzii. 

Видот расте по корењата од живи 
стебла или покрај пенушки и при тоа ми-
целиумот продира до неколку метри високо 
во деблото, предизвикувајќи црвенокафеав 
призматичен гнилеж на срцевината. 

Податоци од фитопатолошки аспект 
за видот Phaeolus schweinitzii како најголем 
деструктор на моликовото дрво на Пелистер 
дава Папазов (1983). 

Останатите паразити не се забележе-
ни во големи количини. Видовите Armillariа 
mellea ѕ.1. и Phellinus hartigii овде се конста-
тирани и за Abies, a за последниот Abies, e 
главен домаќин. Fomitopsispinicola и Gano-
derma lipsiense, првиот чест на молика и ела, 
a вториот само на ела (Грујоска и Папазов 
1974), понекогаш се јавуваат и на живи стеб-
ла иако обично растат на паднати стебла. 
Phelihusharttgii паразитира на ела, ретко на 
други конифери, предизвикувајќи жолтени-
кав гнилеж на срцевината, a Onnia tomentosa 

расте на корења од живи моликови стебла 
предизвикувајќи дупчест гнилеж. Hetoroba-
sodion annosum e познат како опасен паразит 
на четинарите, иако расте и на широколисни 
дрвја. Најчесто расте како паразит на 
корења од живи моликови стебла, но и на 
пенушки како сапрофит. Од другите пара-
зити овде се констатирани Phellinusigniarius 
кој паразитира исклучиво на Salixspp. и Po-
mes fomentarius на Fagus, иако расте и на 
други широколисни домаќини. 

Дел од видовите собрани на Рреисесе 
вообичаени видови за четинарски дрвја, 
иако се среќаваат и ретки видови како: 
Amylocorticium cebennense, Exidiopsis grisea, 
Leptosporomyces galzinii, Ramaria apiculata, 
Trechispora microspora, Oligoporusfiagilisvi^p. 
Некои видови растат специјално на Abies: 
Panellus mitis, Peniophora piceae, Phlebia 
queletii, a од видовите собрани од широко-
лисни домаќини посебно занимливи се: 
Inonotus hastifer, Oudemansiella mucida, 
Stereum insignitum кои растат исклучиво на 
Fagus, Dichomitus campestris покрај Fagus 
расте и на Corylus, кој е негов главен 
домаќин. Видовите Piloderma byssinus и 
Ampfunemabyssoidesas^Q, собрани на молика, 
првиот и на ела, се цитирани од многу авторн 
како лигниколни габи, иако според Милер 
(1982) се микоризни (Таб. 2). 

Таб. 2 Дистрибуција на лигниколните макромицети на разни супстрати во реонот Пелистер 
Tab. 2 Distribution of Lignicolous macromycety in different substrates on Pelister region 

Таб. 2 Продолжение... 
Tab. 2 Continuation... 

Изучување на вишите габи во Македонија II. Квалитативно-квантитативни истражувања на ... 

Таб. 2 Продолжение...  
Tab. 2 Continuation... 

QUALITATIVE AND QUANTITATIVE INVESTIGATIONS OF 

LIGNICOLOUS MACROMYCETES IN DIFFERENT FOREST 

ASSOCIATIONS  ON PELISTER MOUNTAIN 

Mitko KARADELEV Josif Josifovski  

Secondary School, Gevgeljja, Republic of Macedonia 

SUMMARY 

In the investigated area were established 97 species of lignicolous macromycetes belonging 
to class Basidiomycetes. The species are sistematized into 17 families mostly belonging to 
Corticiaceae (36), Polyporaceae (22), Tricholomaceae (9) and Hymenochaetaceae (6). 

The material was collected durring the period 1988-89, from 13 localities at altitudes from 
900 to 1800 m. 

All the species established are arranged in two tables; according to the substrate and forest 
associations. The variation of the number of fungi in different forests, types of forests and substrates 
is given in separate histograms. 

The fungi were recorded on 9 hosts, mainly on Pinus peuce (45), Abies (36) and Fagus (28). 
The majority of the established species are saprophytes; only few parasites were recorded. Danger-
ous parasites on molika pine (P.peuce) are: Phaeolus schweinitzii, Heterobasidion annosum, Onnia 
tomentosa, Armillaria mellea and Phellinus hartigii. The last two species were also recorded on 
Abies. Fomesfomentariusis a parasite which usually grows onFagus, while Phellinus igniariusgrows 
particularli on Salix. 

